ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ

1. Կարգավորման ենթակա խնդիրը և իրավական ակտի ընդունման աանհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է՝
1. Հաշվի առնելով Կառավարության համաձայնությունը Հայաստանի Հանրապետությունում ներդնելու օտարերկրյա հարկային ռեզիդենտների ֆինանսական հաշիվների մասին տեղեկությունների հավաքագրման և փոխանակման Տնտեսական համագործակցության և զարգացման կազմակերպության հարկման նպատակով թափանցիկության և տեղեկությունների փոխանակման Գլոբալ ֆորումը (այսուհետ՝ ՏՀԶԿ ԳՖ) Միասնական հաշվետվական ստանդարտը (Common Reporting Standard, այսուհետ՝ Ստանդարտ), նախատեսվում է ստեղծել ՀՀ հաշվետու ֆինանսական հաստատություններում օտարերկրյա ռեզիդենտների ֆինանսական հաշիվների վերաբերյալ տեղեկությունների հավաքագրման, ավտոմատացված հաղորդման և օտարերկրյա իրավասու մարմինների հետ փոխանակման, ինչպես նաև ՀՀ ռեզիդենտների կողմից օտարերկրյա պետությունների ֆինանսական հաստատություններում ունեցած հաշիվների վերաբերյալ օտարերկրյա իրավասու մարմիններից ստացվող տեղեկությունների օգտագործման համակարգ:
Վերոնշյալ համակարգի ներդրման նպատակով Հայաստանի Հանրապետությունը 2023 թվականին վավերացրել է «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագիրը, որի անբաժանելի մաս կազմող ծանուցումներով Հայաստանը պարտավորվել է ֆինանսական հաշիվների վերաբերյալ տեղեկությունների ավտոմատ փոխանակումն իրականացնել ՏՀԶԿ ԳՖ Միասնական փոխանցման համակարգի (Common Transmission System, այսուհետ՝ Համակարգ) միջոցով։ Այս համակարգն աշխարհում այլընտրանք չունի և այլ համակարգի միջոցով տեղեկությունների փոխանակման ապահովումն անհնար է, ուստի Ստանդարտը ներդրած բոլոր երկրներն համընդհանուր սահմանված ձևաչափով Համակարգի միջոցով իրականացնում են փոխանակումը՝ վճարելով տարեկան անդամավճար՝ 8000 եվրոյի չափով։
2. «ՀՀ ռեզիդենտ հանդիսացող անձանց համար ռեզիդենտության հավաստագրեր ստանալու նպատակով էլեկտրոնային հարթակի ստեղծում» խորհրդատվական ծառայությունների ձեռքբերմամբ։
3. Հարկատու 3 համակարգի «Իրավական վարույթներ» ենթահամակարգում չվճարված հարկային պարտավորությունների գանձման գործընթացի և արգելանք կիրառելու մասով համապատասխան մոդուլների փոփոխության խորհրդատվական ծառայությունների ձեռքբերմամբ:
4. Հայաստանի Հանրապետության պետական եկամուտների կոմիտեի (այսուհետ՝ Կոմիտե) 2025 թվականի կարիքներով պայմանավորված տեսահսկման համակարգի բարելավմամբ։
5. Կոմիտեին ՀՀ օրենսդրությամբ վերապահված լիազորությունները պատշաճ իրականացնելու անհրաժեշտությամբ։
6. ՀՀ կառավարության 2024թ. դեկտեմբերի 27-ի N 2060-ն որոշման NN 9 և 9.1 հավելվածների աղյուսակներում Կոմիտեի «1023 Հարկային և մաքսային ծառայություններ» ծրագրի «12001 Օտարերկրյա պետությունների ուսումնական հաստատություններ գործուղված մաքսային ծառայողների ուսուցում և վերապատրաստում» միջոցառման գծով արդյունքային ցուցանիշների տեխնիկական բնույթի վրիպակի ուղղման անհրաժեշտությամբ:
2. Ընթացիկ իրավիճակը.
1. Ստանդարտի ներդրման ուղղությամբ ակտիվ աշխատանքներ են իրականացվել, մասնավորապես՝ վավերացվել են միջազգային պայմանագրեր, ՀՀ հարկային օրենսգրքում արդեն իսկ կատարվել են համապատասխան փոփոխություններ, որոնք 2024 թվականի հոկտեմբերի 21-ից գործում են, ինչպես նաև հարկային մարմնում ներդրվել է Տեղեկատվության անվտանգության համակարգ (ՏՀԶԿ)։ Համաձայն կատարված օրենսդրական փոփոխությունների՝ 2025 թվականի ընթացքում հարկային մարմինը ՀՀ Կենտրոնական բանկի հետ համատեղ մշակելու է մի շարք ենթաօրենսդրական ակտեր։ Ակտիվ աշխատանքներ են իրականացվում ինչպես Ստանդարտի ներդրման համար ՏՏ լուծումների ապահովման ուղղությամբ, այնպես էլ Ստանդարտով Հաշվետու ֆինանսական հաստատություններին իրազեկման ձեռնարկների մշակման նպատակով։
Հիմք ընդունելով այն հանգամանքը, որ միջազգային (միջկառավարական) կազմակերպություններին անդամակցության վճարների հետ կապված ծախսերը ՀՀ պետական բյուջեում նախատեսվում են ՀՀ արտաքին գործերի նախարարության կողմից իրականացվող 1118 ծրագրի 12001 «Միջազգային կազմակերպություններին ՀՀ անդամակցության վճարներ» միջոցառմամբ, Կոմիտեի կողմից համապատասխան գրություն է ներկայացվել ՀՀ արտաքին գործերի նախարարություն (այսուհետ՝ ՀՀ ԱԳՆ)։ Արդյունքում ՀՀ ԱԳՆ արդեն իսկ վճարել է ՏՀԶԿ քարտուղարությանը Համակարգ մուտք գործելու անդամավճարը՝ 8000 եվրո, որը համարժեք է 3.5 մլն դրամին, պայմանով, որ նշված գումարը Կոմիտեի միջոցներից վերաբաշխման միջոցով կվերադարձվի։ Հետագա տարիների համար վերոնշյալ անդամակցության վճարները կնախատեսվեն 1118 ծրագրի 12001 «Միջազգային կազմակերպություններին ՀՀ անդամակցության վճարներ» միջոցառման շրջանակներում։
2. ՀՀ ռեզիդենտի կարգավիճակի հաստատման նպատակով հարկ վճարողը (կամ ֆիզիկական անձը) հարկային մարմին է ներկայացնում ՀՀ հարկային օրենսգրքի 314-րդ հոդվածով սահմանված փաստաթղթերը։
ՀՀ ռեզիդենտի կարգավիճակի հաստատումը հարկ վճարողի (ֆիզիկական անձի) պահանջի դեպքում իրականացվում է ինչպես ընթացիկ, այնպես էլ նախորդ հարկային տարիների համար, եթե առկա են նախորդ հարկային տարիներին վերաբերող և ռեզիդենտության փաստը հաստատող անհրաժեշտ բոլոր փաստաթղթերը:
Հարկային մարմինը ՀՀ ռեզիդենտի կարգավիճակը հաստատող տեղեկանքը տրամադրում է երկու աշխատանքային օրվա ընթացքում կամ գրավոր մերժում է դրա տրամադրումը՝ նշելով պատճառը:
ՀՀ հարկային ռեզիդենտի կարգավիճակի հաստատման մասին տեղեկանքների տրամադրման գործընթացի պարզեցման արդյունքում.
ա) հարկ վճարողի կողմից ՀՀ հարկային ռեզիդենտ հանդիսանալու համար այլևս չեն ներկայացվի փաստաթղթեր, որոնցում պարունակվող տեղեկատվությունը նաև հետագա իրացվելիության առումով թերի է,
բ) հնարավոր կլինի ցանկացած պահի գեներացնել ՀՀ հարկային ռեզիդենտ համարվելու վերաբերյալ տեղեկատվություն, որը նաև նույն ժամանակահատվածում հասանելի կլինի միջազգային պայմանագրերի կողմ հանդիսացող պետություններին և ռեզիդենտներին։
«Հայաստանի Հանրապետության հարկային ռեզիդենտի կարգավիճակի հաստատման մասին տեղեկանքների տրամադրման գործընթացի պարզեցման ավտոմատացված համակարգ» նախագծի նկարագիրը հավանության է արժանացել Տեղեկատվական համակարգերի կառավարման խորհրդի կողմից՝ Արձանագրություն N ԽԱ/1-2024, 13.12.2023թ.։
Նշվածով պայմանավորված կազմակերպվել է N ՀՀ ՊԵԿ-ԲՄԽԾՁԲ-2025/1 ծածկագրով գնումների էլեկտրոնային (ARMEPS) համակարգի միջոցով բաց մրցույթով գնման գործընթաց:
Ելնելով վերոգրյալից «ՀՀ ռեզիդենտ հանդիսացող անձանց համար ռեզիդենտության հավաստագրեր ստանալու նպատակով էլեկտրոնային հարթակի ստեղծում» խորհրդատվական ծառայությունների ձեռքբերման համար անհրաժեշտ է 18.2 մլն դրամ։
3. Հարկատու 3 համակարգի «Իրավական վարույթներ» ենթահամակարգում չվճարված հարկային պարտավորությունների գանձման գործընթացի և արգելանք կիրառելու մասով համապատասխան մոդուլների փոփոխության խորհրդատվական ծառայությունների ձեռքբերման անհրաժեշտությունը բխում է ՀՀ կառավարության 2019 թվականի դեկտեմբերի 12-ի «Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունը և դրանից բխող միջոցառումների ծրագիրը հաստատելու մասին» N 1830-Լ որոշմամբ հաստատված հավելված 2-ի 2.1.14-րդ կետով սահմանված «Ներդնել հարկային պարտավորությունների կատարումն ապահովող արգելադրման արդյունավետ գործիքակազմ» միջոցառումից։
Վերոնշյալ խորհրդատվական ծառայությունների ձեռքբերման համար ֆինանսական միջոցներ նախատեսված չի եղել, քանի որ միջոցառման շրջանակում նախատեսվող արգելադրման գործիքակազմի ներդրումը ծրագրային փոփոխություն չէր ենթադրում, հետևաբար ծառայության ձեռքբերման անհրաժեշտություն չի եղել։
Անհրաժեշտությունն առաջացել է 28․02․2024թ․ կատարված օրենսդրական փոփոխությունների արդյունքում, մասնավորապես՝ ըստ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-104-Ն օրենքի (այսուհետ՝ Օրենք)՝ վերոնշյալ խորհրդատվական ծառայությունների ձեռքբերման նպատակը հարկային մարմնում վարվող՝ հարկ վճարողի անձնական հաշվի քարտերում Օրենսգրքով կամ վճարների վերաբերյալ Հայաստանի Հանրապետության օրենքներով սահմանված կարգով չվճարված հարկային պարտավորությունների առաջացման դեպքում չվճարված պարտավորությունների արգելադրման նոր գործիքակազմի ներդրումն է։
Հարկ է նշել, որ Օրենքն ուժի մեջ է մտնում 2026 թվականի հունվարի 1-ից (04.12.2024թ. ընդունվել է Հայաստանի Հանրապետության հարկային օրենսգրքում փոփոխություններ և լրացումներ կատարելու մասին 2024 թվականի փետրվարի 28-ի ՀՕ-104-Ն օրենքում փոփոխություն և լրացում կատարելու մասին» ՀՕ-492-Ն օրենքը) և տարածվում է  օրենքն ուժի մեջ մտնելուց հետո առաջացած հարկային պարտավորությունների վրա, հետևաբար էլեկտրոնային համակարգի միջոցով կարգավորումները կտարածվեն 2026 թվականի հունվարի 1-ից հետո առաջացած հարկային պարտավորությունների վրա։
Հարկատու 3 համակարգում փոփոխությունների իրականացում․ «Իրավական վարույթներ» ենթահամակարգում չվճարված հարկային պարտավորությունների գանձման գործընթաց և արգելանքի կիրառում նախագծի նկարագիրը հավանության է արժանացել Տեղեկատվական համակարգերի կառավարման խորհրդի կողմից՝ Արձանագրություն N ԽԱ/23-2024, 08.11.2024թ.:
Նշվածով պայմանավորված կազմակերպվել է N ՊԵԿ-ԲՄԽԾՁԲ-25/1 ծածկագրով գնումների էլեկտրոնային (ARMEPS) համակարգի միջոցով բաց մրցույթով գնման գործընթաց: 
Հարկատու 3 համակարգում փոփոխությունների իրականացում․ «Իրավական վարույթներ» ենթահամակարգում չվճարված հարկային պարտավորությունների գանձման գործընթաց և արգելանքի կիրառում խորհրդատվական ծառայությունների ձեռքբերման համար անհրաժեշտ է 66.0 մլն դրամ։
[bookmark: _GoBack]4. Կոմիտեի կառուցվածքային ստորաբաժանումներում (մաքսատուն-վարչություններում, մաքսակետերում, հարկային տեսչություն-վարչություններում) առկա են տեսահսկման համակարգեր, որոնցով ապահովվում է տվյալ ստորաբաժանումների գործունեության նկատմամբ հսկողություն, ինչպես նաև այդ մասով իրականացվում է տեխնիկական միջոցներով տեղեկատվական անվտանգության և պաշտպանվածության ապահովում։ Ներկայումս անհրաժեշտություն է առաջացել նոր տեսախցիկների և անխափան սնուցման աղբյուրների գնման, քանի որ համակարգում առկա են խափանված սարքավորումներ։ Նշվածով պայմանավորված՝ անհրաժեշտ է ձեռք բերել թվով 25 հատ արտաքին տեղադրման անվտանգության տեսախցիկ 1.7 մլն դրամ արժողությամբ, թվով 25 հատ ներքին տեղադրման տեսախցիկ 0.8 մլն դրամ արժողությամբ և թվով 2 հատ անխափան սնուցման աղբյուր 0.5 մլն դրամ արժողությամբ, ընդհանուր՝ 2.9 մլն դրամ: 
5. Կոմիտեի ՀՀ պետական սահմանի Բագրատաշենի ցամաքային անցման կետի մաքսային հսկողության և ձևակերպումների, մաքսային հսկողության և սպասարկման բարելավման, տրանսպորտային միջոցների հոսքերի արդյունավետ կազմակերպման նպատակով՝ նախատեսվում է վերակառուցման աշխատանքների համար նախագծանախահաշվային փաստաթղթերի կազմման աշխատանքների ձեռքբերում, որի անհրաժեշտությունը պայմանավորված է Համաշխարհային բանկի կողմից, Միացյալ Թագավորության կառավարության «Լավ կառավարման հիմնադրամի» աջակցությամբ մշակված՝ պետական սահմանի անցման կետերում անձանց, ապրանքների և տրանսպորտային միջոցների՝ ՀՀ սահմանով տեղափոխման բիզնես-գործընթացների օրինակելի մոդելի ներդրման շրջանակներում Բագրատաշենի անցման կետում մաքսային մարմինների կողմից իրականացվող աշխատանքների բարեփոխմամբ։ Հիմնականում նախատեսվում է իրականացնել ենթակառուցվածքային հետևյալ փոփոխությունները․
· ուղևորային հոսքագծերի ավելացում,
· անցակետի ուղևորային և բեռնատար տաղավարների կոնստրուկտորական և քանակական փոփոխություն,
· հսկիչ անցագրային տաղավարների կոնստրուկտորական և քանակական փոփոխություն,
· տաղավարների տուրնիկետների տեղադրում,
· հոսքագծերի ուղեփակոցների տեղադրում,
· մաքսակետի տարածքի լուսավորության համակարգի իրականացում,
· հետիոտնային հոսքուղիների կառուցում համապատասխան ծածկով, լուսավորությամբ և տեսահսկման համակարգով,
· բեռնատար տրանսպորտային միջոցների համար նախատեսված ստատիկ կշեռքների ավելացում՝ ելքի հատվածում,
· բեռնատար և մարդատար տրանսպորտային միջոցների հոսքուղիների փոփոխություն,
· օրվա կարգավորիչ և հակահրդեհային նոր ջրամբարի կառուցում, հին ջրամբարի ապամոնտաժում,
· տարածքի ճանապարհային պատվածքի համապատասխան փոփոխություն և այլն։
	Ներկայումս իրականացվող շինարարական աշխատանքների շրջանակներում հնարավոր չէ իրականացնել վերը նշված փոփոխությունները, քանի որ պահանջվող աշխատանքների ծավալների և արժեքների չափը մի քանի անգամ գերազանցում է գնումների օրենսդրությամբ նախատեսված սահմանաչափերը (ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջներ)։ 
Ելնելով վերը նշված հանգամանքներից՝ անհրաժեշտ է պատվիրել նոր նախագիծ։ 2024թ․ տարեվերջին ՀՀ պետական սահմանի Բագրատաշենի ցամաքային անցման կետում տեղի ունեցած հրդեհի հետևանքով վնասվել են տրանսպորտային միջոցների մանրամասն զննման մասնաշենքի մետաղական կոնստրուկցիաները և սենդվիչ պանելները։ Հիմք ընդունելով մասնագիտացված կազմակերպության կողմից մասնաշենքի տեխնիկական վիճակի մասին փորձաքննության եզրակացությունը՝ անհրաժեշտ է ձեռք բերել նախագծանախահաշվային փաստաթղթերի կազմման աշխատանքներ, որից հետո իրականացնել տրանսպորտային միջոցների մանրամասն զննման մասնաշենքի վերակառուցման աշխատանքները։
Գործող հայեցակարգի («Մեկ կանգառ, մեկ պատուհան» սկզբունքի կիրառման և ՀՀ պետական այլ մարմինների կողմից մաքսակետում իրականավող գործառույթների փոփոխություններ), ինչպես նաև նախագծման տեխնիկական առաջադրանքի փոփոխություններով և ժամանակի սղությամբ պայմանավորված Նախագծով առաջարկվում է Կոմիտեի կարիքների համար 2025 թվականին կազմակերպվող գնման գործընթացների նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները:
6. Կոմիտեի «1023 Հարկային և մաքսային ծառայություններ» ծրագրի «12001 Օտարերկրյա պետությունների ուսումնական հաստատություններ գործուղված մաքսային ծառայողների ուսուցում և վերապատրաստում» միջոցառման գծով արդյունքային ցուցանիշների տեխնիկական բնույթի վրիպակի ուղղման նպատակով առաջարկվում է ՀՀ կառավարության 2024թ. դեկտեմբերի 27-ի N 2060-Ն որոշման NN 9 և 9.1 հավելվածների աղյուսակներում վերոնշյալ միջոցառման գծով «Մեկ դասընթացի միջին տևողություն, (կինոլոգներ) օր» և «Մեկ դասընթացի միջին տևողություն, (անասնաբույժ) օր» տողերով հաստատված 120 օր և 80 օր արդյունքային ցուցանիշները փոխարինել համապատասխանաբար՝ 45 օր և 40 օր արդյունքային ցուցանիշներով:
7. Նվազեցումը պայմանավորված է ներկայումս Կոմիտեի հրատապ խնդիրների լուծման առաջնահերթությամբ:
3. Կարգավորման նպատակը.
Նախագծով առաջարկվում է Կոմիտեի «1023. Հարկային և մաքսային ծառայություններ» ծրագրի միջոցառումների միջև կատարել վերաբաշխում՝ 2.9 մլն դրամի չափով, ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում Կոմիտեին հատկացնել 84.2 մլն դրամ, ինչպես նաև Կոմիտեի միջոցներից վերաբաշխման միջոցով 3.5 մլն դրամի հատկացում ՀՀ ԱԳՆ-ին:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
Կոմիտեի կողմից ծրագրային համակարգի ձեռքբերում, բնականոն գործունեության ապահովում, վերապահված գործառույթների անխափան և արդյունավետ իրականացում, տեխնիկական միջոցներով անվտանգության ապահովում, 2025 թվականին հատկացված գումարների նվազեցման արդյունքում ՀՀ պետական բյուջեի ծախսային ուղղությունների առավել արդյունավետ օգտագործում, առավել արդյունավետ պայքար օտարերկրյա ֆինանսական հաշիվների օգտագործմամբ հարկումից խուսափման դեմ, հարկային թափանցիկության և վերլուծական կարողությունների զարգացմանը, հարկային պարտավորությունների կատարումն ապահովող արգելադրման արդյունավետ գործիքակազմի կիրառում, որի արդյունքում կբարձրանա հարկային մարմնի կողմից իրականացվող վարչարարության արդյունավետությունը՝ նվազեցնելով  դրա վրա ծախսվող ռեսուրսները։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
1. ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ 2.2.10 - ՏՀԶԿ-ի Միասնական հաշվետվողական ստանդարտի ներդրման նախապատրաստում:  
2. ՀՀ կառավարության 2021թ. նոյեմբերի 18-ի N 1902-Լ որոշմամբ հաստատված «ՀՀ կառավարության 2021-2026 թվականների գործունեության միջոցառումների ծրագիր»
«Պետական եկամուտների կոմիտե» բաժին կետ 1.13 - «Ռեզիդենտության սերտիֆիկատի տրամադրման ավտոմատացում» միջոցառում։
ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ 2.2.11 - Միջազգային հարկային համաձայնագրերի կիրառման մակարդակի բարելավում:
3. ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ 2.1.14 - Ներդնել հարկային պարտավորությունների կատարումն ապահովող արգելադրման արդյունավետ գործիքակազմ։
4. ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետեր - 3.2.3. «Այրում» երկաթուղային մաքսակետի արդիականացում, 3.2.4. Բագրատաշենի մաքսակետի ենթակառուցվածքների արդիականացում, 3.2.5. ՊԵԿ Մեղրիի մաքսակետի արդիականացում, 3.2.6. ՊԵԿ մաքսային մարմինների տեխնիկական հագեցվածության ապահովում և արդիականացում:
5. ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ - 3.2.4. Բագրատաշենի մաքսակետի ենթակառուցվածքների արդիականացում (ՄԻՋՈՑԱՌՈՒՄ՝ արդիականացնել Բագրատաշենի մաքսակետի ենթակառուցվածքները` Հայաստանի Հանրապետության կառավարության և Վրաստանի կառավարության միջև 2014 թվականի դեկտեմբերի 24-ին ստորագրված «Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում` Դեբեդ գետի վրա նոր կամրջի կառուցման վերաբերյալ» համաձայնագրի համաձայն իրականացվող կամրջի կառուցմամբ պայմանավորված):

6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

